
ཤིན་ཧྭ་གསར་འགྱུར་ཁང་པེ་ཅིང་ནས་ཟླ་
11ཚེས་27ཉིན་གློག་འཕྲིན་འབྱོར་གསལ། ཟླ་
11ཚེས་26ཉིན་མཉམ་འབྲེལ་རྒྱལ་ཚོགས་ཀྱིས“ཕ་ལེ་
སི་ཐན་མི་དམངས་ལ་ངག་ཐོག་ནས་རྒྱབ་སྐྱོར་བྱེད་
པའི་རྒྱལ་སྤྱིའི་ཉིན་མོའི”དྲན་གསོའི་ཚོགས་ཆེན་
འཚོགས་ཤིང་། རྒྱལ་ཁབ་ཀྱི་ཀྲུའུ་ཞི་ཞི་ཅིན་ཕིང་
གིས་ཚོགས་ཆེན་ལ་རྟེན་འབྲེལ་གློག་འཕྲིན་སྤྲིངས་
གནང་ཡོད།

ཞི་ཅིན་ཕིང་གིས་གསུངས་དོན། ཕ་ལེ་སི་
ཐན་གྱི་གནད་དོན་ནི་དབུས་ཤར་གནད་དོན་གྱི་
འགག་རྩ་ཡིན་པས་རྒྱལ་སྤྱིའི་དྲང་གཞག་བདེན་སྐྱོང་
དང་འབྲེལ་བ་ཡོད། མིག་སྔར་འཕྲལ་དུ་སྒྲུབ་དགོས་
པའི་ལས་འགན་ནི་མཉམ་འབྲེལ་རྒྱལ་ཚོགས་བདེ་
འཇགས་ལས་འཛིན་ལྷན་ཚོགས་ཀྱི་འབྲེལ་ཡོད་གྲོས་
ཆོད་ཕྱོགས་ཡོངས་དང་ནུས་ལྡན་གྱི་སྒོ་ནས་ལག་ལེན་
དུ་བསྟར་ནས་གང་མགྱོགས་དམག་མཚམས་འཇོག་པ་
དང་ས་ཁུལ་གྱི་དུས་བབ་ཞི་ལྷོད་དུ་གཏོང་རྒྱུ་དེ་
རེད། རྩ་བའི་ཐར་ལམ་ནི“རྒྱལ་ཁབ་གཉིས་ཀྱི་ཇུས་
གཞི”དོན་ཐོག་ཏུ་འཁྱོལ་བར་བྱས་ནས་ཕ་ལེ་སི་ཐན་གྱི་
གནད་དོན་ཆབ་སྲིད་ཀྱི་ཐོག་ནས་ཐག་གཅོད་བྱ་རྒྱུར་
སྐུལ་འདེད་གཏོང་བ་དང་། 1967ལོའི་མཐའ་
མཚམས་རྨང་གཞིར་བྱེད་པ་དང་། ཤར་ཅེབ་རུ་ས་
ལམ་རྒྱལ་སར་བྱེད་པ་དང་བདག་དབང་ཆ་ཚང་ལྡན་
པའི་རང་བཙན་གྱི་ཕ་ལེ་སི་ཐན་རྒྱལ་ཁབ་བཙུཊ་ཐོག
ཕ་ལེ་སི་ཐན་མི་དམངས་ཀྱི་རྒྱལ་ཁབ་འཛུཊ་པའི་དབང་
ཆ་དང་། འཚོ་གནས་དབང་ཆ། ཕྱིར་ལོག་དབང་ཆ་
བཅས་མངོན་འགྱུར་ཡོང་བ་བྱ་རྒྱུ་དེ་རེད།

ཞི་ཅིན་ཕིང་གིས་ནན་གསུངས་གནང་དོན།

ཀྲུང་གོས་སྔ་ཕྱི་བར་གསུམ་དུ་ཕ་ལེ་སི་ཐན་མི་དམངས་
ཀྱི་མི་རིགས་ཀྱི་ཁྲིམས་མཐུན་ཁེ་དབང་སླར་གསོ་བྱེད་
པའི་དྲང་བདེན་བྱ་གཞག་ལ་རྒྱབ་སྐྱོར་མཐའ་གཅིག་
ཏུ་བྱེད་པ་དང་། ཕ་ལེ་སི་ཐན་གྱི་ཤོག་ཁག་ཁག་གིས་
མཐུན་སྒྲིལ་ལ་ཤུགས་སྣོན་རྒྱག་པ་དང་། 《ཁ་ཕྲལ་
མཇུག་འགྲིལ་ནས་ཕ་ལེ་སི་ཐན་གྱི་མི་རིགས་མཐུན་
སྒྲིལ་ལ་ཤུགས་སྣོན་རྒྱག་རྒྱུའི་སྐོར་གྱི་པེ་ཅིང་གི་
བསྒྲགས་གཏམ》དོན་འཁྱོལ་བྱེད་པ། ནང་ཁུལ་
འདུམ་འགྲིག་བྱེད་པ་བཅས་ལ་རྒྱབ་སྐྱོར་བྱེད་ཀྱི་
ཡོད། ཀྲུང་གོས་ཕ་ལེ་སི་ཐན་མཉམ་འབྲེལ་རྒྱལ་ཚོཊ་
ཀྱི་ཁོངས་གཏོགས་རྒྱལ་ཁབ་དངོས་ལ་འགྱུར་བར་རྒྱབ་
སྐྱོར་མཐའ་གཅིག་ཏུ་བྱེད་པ་དང་། གཞི་ཁྱོན་སྔར་
ལས་ཆེ་བ་དང་། དབང་གྲཊ་སྔར་ལས་ཆེ་བ།
ཕན་འབྲས་སྔར་ལས་ཆེ་བ་བཅས་ཀྱི་རྒྱལ་སྤྱིའི་ཞི་གྲོས་
འཚོག་རྒྱུར་རྒྱབ་སྐྱོར་བྱེད་ཀྱི་ཡོད། ཀྲུང་གོས་མུ་
མཐུད་རྒྱལ་སྤྱིའི་སྤྱི་ཚོཊ་དང་མཉམ་དུ་དམག་འཁྲུག་
ཞོད་འཇགས་སུ་གཏོང་བ་དང་དམར་གསོད་མཚམས་
འཇོག་རྒྱུར་ཐུན་མོང་ཐོག་སྐུལ་འདེད་གཏོང་རྒྱུ་
དང་། མཉམ་འབྲེལ་རྒྱལ་ཚོགས་ཉེ་ཤར་ས་ཁུལ་གྱི་
ཕ་ལེ་སི་ཐན་གྱི་ཉམ་ཐག་མི་སེར་རྒུད་སྐྱོབ་དང་ལས་གྲྭ་
ཁྲུའུ་ཡིས་མུ་མཐུད་ནས་ཀ་ཧྲ་མི་དམངས་ལ་མི་ཆོས་
རིང་ལུགས་ཀྱི་རོགས་སྐྱོར་བྱེད་པར་རྒྱབ་སྐྱོར་བྱ་རྒྱུ།
ཕ་ལེ་སི་ཐན་གྱི་གནད་དོན་དེ“རྒྱལ་ཁབ་གཉིས་ཀྱི་
ཇུས་གཞིའི”ཡང་དག་པའི་འཁོར་ལམ་ཐོག་ལོག་ནས་
ཕྱོགས་ཡོངས་དང་། དྲང་གཞག ཡུན་རིང་བཅས་
ཀྱི་སྒོ་ནས་སྔ་ཙམ་ཐག་གཅོད་ཐུབ་པར་སྐུལ་འདེད་
གཏོང་རྒྱུ་ཡིན།

（བྱམས་པ་ཚེ་རིང་གིས་སྒྱུར་ཞུས་བྱས）

ཞི་ཅིན་ཕིང་གིས“ཕ་ལེ་སི་ཐན་མི་དམངས་ལ་ངག་ཐོག་
ནས་རོགས་སྐྱོར་བྱེད་པའི་རྒྱལ་སྤྱིའི་ཉིན་མོའི”དྲན་
གསོའི་ཚོགས་ཆེན་ལ་རྟེན་འབྲེལ་གློག་འཕྲིན་སྤྲིངས་པ། ཤིན་ཧྭ་གསར་འགྱུར་ཁང་གི་རྒྱལ་ཁབ་ཀྱི་ཇུས་

འདོན་ཚོགས་པ་རྩེ་གྲ་དང་ཞི་ཅིན་ཕིང་གི་འབྱུང་
ཁམས་ཤེས་དཔལ་དགོངས་པ་ཞིབ་འཇུག་ལྟེ་གནས་
ཀྱི་མཉམ་འབྲེལ་ཞིབ་འཇུག་ཚོགས་ཆུང་གིས་ཚེས་26
ཉིན་ཇུས་འདོན་ཚོགས་པའི་སྙན་ཞུ་སྤེལ་ནས《འཛམ་
གླིང་གིས་མཛེས་སྡུག་ལྡན་པའི་ཀྲུང་གོ་ཤེས་རྟོཊ་ཐུབ་
པའི་ལྗང་མདོག་གི་གསང་བའི་ཨང་ཡིག་ལས། ཞི་
ཅིན་ཕིང་གི་འབྱུང་ཁམས་ཤེས་དཔལ་གྱི་དགོངས་
པའི་ཀྲུང་གོའི་ལག་ལེན་དང་འཛམ་གླིང་གི་ལེགས་
སྐྱེས》ཞེས་པ་ཁྱབ་བསྒྲགས་བྱས་ཤིང་། ཞི་ཅིན་ཕིང་
གི་འབྱུང་ཁམས་ཤེས་དཔལ་གྱི་དགོངས་པའི་དུས་
རབས་ཀྱི་རྒྱབ་ལྗོངས་དང་། དོན་སྙིང་གཙོ་བོ།
ཕུན་སུམ་ཚོཊ་པའི་ནང་དོན། འཛམ་གླིང་གི་ལེཊ་
སྐྱེས་བཅས་ལ་འཆད་འགྲེལ་གཏིང་ཟབ་བྱས་ཡོད།

སྙན་ཞུའི་ནང་དུས་རབས་གསར་པ་ཤར་ཚུན་
ཀྲུང་གོའི་འབྱུང་ཁམས་ཤེས་དཔལ་འཛུགས་སྐྱོང་ལ་
སྐྱེ་བོ་ཀུན་གྱིས་ཡིད་སྨོན་བྱེད་པའི་གྲུབ་འབྲས་གལ་
ཆེན་ཐོབ་པའི་རྩ་བ་ནི་བློ་མཐུན་ཞི་ཅིན་ཕིང་གིས་སྲོག་
ཤིང་གནང་བའི་ཏང་ཀྲུང་དབྱང་གི་འགྱུར་མེད་
སྟོབས་ལྡན་གྱི་འགོ་ཁྲིད་ལ་ཐུག་པ་དང་ཞི་ཅིན་ཕིང་གི་
འབྱུང་ཁམས་ཤེས་དཔལ་གྱི་དགོངས་པའི་ཚན་རིག་
དང་མཐུན་པའི་མཛུབ་ཁྲིད་ལ་ཐུག་ཡོད། དགོངས་
པ་གལ་ཆེན་འདིས་རིགས་པའི་གཞུང་ལུགས་དང་
ལག་ལེན་ཟུང་འབྲེལ་དང་། ལོ་རྒྱུས་དང་དོན་
དངོས་ཟུང་འབྲེལ་བྱས་ཏེ་མི་དང་རང་བྱུང་ཁམས་
དང་། སྲུང་སྐྱོང་དང་འཕེལ་རྒྱས། ཁོར་ཡུག་དང་
དམངས་འཚོ། ཀྲུང་གོ་དང་འཛམ་གླིང་བཅས་
དབར་གྱི་འབྲེལ་བར་འགྲེལ་བཤད་གཏིང་ཟབ་བསྐྱོན་
ནས། མི་དང་རང་བྱུང་ཁམས་འཆམ་མཐུན་མཉམ་
གནས་ཀྱི་མཛེས་སྡུག་ལྡན་པའི་ཀྲུང་གོ་འཛུགས་སྐྲུན་

དང་། མི་དང་རང་བྱུང་ཁམས་ཀྱི་ཚེ་སྲོག་གཅིག་
མཐུན་ཚོཊ་པ་མཉམ་དུ་གཏོད་རྒྱུར་བསམ་བློའི་དྲག་
ཆས་སྟོབས་ལྡན་མཁོ་འདོན་བྱས་ཡོད།

འཛམ་གླིང་འདི་ཉིད་ཕྱོགས་གང་ཞིག་ཏུ་
བསྐྱོད་མིན་གྱི་གནད་དོན་ལ་ལན་བསྐྱོན་པ།

གནད་དོན་ནི་དུས་རབས་ཀྱི་སྐད་སྒྲ་ཡིན་
ཞིང་། ལོ་ངོ་བརྒྱ་ཕྲག་དུ་མའི་རིང་གི་བཟོ་ལས་ཅན་
དུ་འགྱུར་བའི་འཕེལ་རིམ་དང་བསྟུན་ནས། མིའི་
རིགས་ཀྱིས་དངོས་པོའི་རྒྱུ་ནོར་འབོར་ཆེན་གསར་
སྐྲུན་བྱེད་པ་དང་དུས་མཚུངས་སུ་རང་བྱུང་ཐོན་

ཁུངས་ཧམ་འཕྲོག་བྱེད་ཚད་ཀྱང་ཇེ་མགྱོགས་སུ་
བཏང་སྟེ། སའི་གོ་ལའི་འབྱུང་ཁམས་མ་ལག་དོ་
མཉམ་མེད་པར་བཟོས་པས་མི་དང་རང་བྱུང་ཁམས་
དབར་གྱི་འགལ་བ་ཉིན་བཞིན་མངོན་གསལ་དོད་དུ་
ཕྱིན་ཡོད། འཛམ་གླིང་འདི་ཉིད་ཕྱོགས་གང་ཞིག་
ཏུ་བསྐྱོད་མིན་གྱི་ལམ་བཞི་མདོ་ཁ་ཞིག་ཏུ་གནས་ཡོད་
ཅིང་། དེ་ནི་ཐོན་ཁུངས་དང་ཁོར་ཡུག་རིན་དོད་དུ་
བྱས་ཏེ་སྐབས་ཤིག་རིང་གི་དཔལ་འབྱོར་འཕར་སྣོན་
ཡོང་བར་བྱ་རྒྱུ་དང་།

（པར་ངོས་བཞི་པར་གཟིགས）

མིའི་རིགས་རྒྱུན་མཐུད་ངང་འཕེལ་རྒྱས་སུ་འགྲོ་རྒྱུར་བློ་སྒོ་ཕྱེ་བ།
《ཞི་ཅིན་ཕིང་གི་འབྱུང་ཁམས་ཤེས་དཔལ་གྱི་དགོངས་པའི་ཀྲུང་གོའི་ལག་ལེན་དང་འཛམ་གླིང་གི་

ལེགས་སྐྱེས》ཞེས་པའི་ཇུས་འདོན་ཚོགས་པའི་སྙན་ཞུའི་གསལ་འགྲེལ།

པར་འདི་ནི་2024ལོའི་ཟླ་8ཚེས་8ཉིན་ལུས་སྦྱོང་ལ་དགའ་པོ་བྱེད་མཁན་ཚོས་ཀྲེ་ཅང་ཞིང་ཆེན་ཅན་ཏེ་གྲོང་
ཁྱེར་ཤིན་ཨན་གཙང་འགྲམ་གྱི་ཤིན་ཨན་ལྗ་མདོག་གི་ལམ་བུའི་ཐོག་རྒྱུག་ཤར་གློད་བཞིན་པའི་རྣམ་པ་ཡིན།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། དུས་ཡུན་རིང་པོའི་
ནང་། རང་གྲོང་གིས“འབྱུང་ཁམས”དེ“དོན་ཆེན་
བཞིའི”གྲས་ཤིག་ཏུ་བརྩིས་ནས་གཅིག་གྱུར་ཐོག་སྐུལ་
འདེད་གཏོང་རྒྱུ་མཐའ་འཁྱོངས་བྱས་ཏེ། རྒྱལ་ཁབ་
ཀྱི་འབྱུང་ཁམས་ཤེས་དཔལ་གྱི་མཐོ་ས་ནུས་ཤུགས་
ཡོད་རྒུས་གཏོད་མཁན་གྱི་གདོང་དམག་ཡག་པོ་ཞིག་
བྱ་རྒྱུར་གཞི་ཚུགས་ཤིང་། ད་ཆ། ལྗང་མདོག་ནི་
ལྷ་སའི་སྤུས་ཚད་མཐོ་བའི་འཕེལ་རྒྱས་ཀྱི་རྨང་གཞིར་

གྱུར་ཡོད། མིག་སྔའི་བར། ལྷ་སའི་ལྷོ་བྱང་རི་
བོའི་སྔོ་འགྱུར་ལས་གྲྭའི་ཡུག་ཁུལ་ཁག་གི་འདེབས་
འཛུཊ་ལས་འགན་སྤྱིའི་ཆ་ནས་ལེཊ་གྲུབ་བྱུང་ཡོད།

ལྷ་སའི་ལྷོ་བྱང་རི་བོའི་སྔོ་འགྱུར་ལས་གྲྭའི་སྦྱར་
རག་ཡུག་ཁུལ་དང་པོའི་ལྟ་སྐུལ་དོ་དམ་པ་ཧྥང་སི་
དབྱིས། ལྕང་སོན་འདྲོང་པོར་བཙུགས་རྗེས་ཆུ་
འདྲེན་དགོས། དེ་ནི་ལྕང་སོན་འདེབས་འཛུགས་ཀྱི་
ལས་རིམ་མཐའ་མ་དེ་ཡིན། ཆུ་དེ་ངེས་པར་དུ་
འདང་ངེས་ཞིག་འདྲེན་དགོས་ཞེས་ལས་མིར་ལྕང་
སོན་ལ་ཆུ་ཇི་ལྟར་རྒྱག་དགོས་པའི་ཐད་མཛུབ་ཁྲིད་
བྱེད་བཞིན་ཡོད། ཡུག་ཁུལ་དེའི་ལྟ་སྐུལ་དོ་དམ་པ་
ཞིག་ཡིན་པའི་ངོས་ནས། ས་དོང་འདྲུ་བ་དང་།
ལྕང་སོན་དབོར་བ། འདེབས་འཛུགས་བྱེད་པ།

ཆུ་འདྲེན་པ་བཅས་ཀྱི་ལྷུ་ཚིཊ་ཚང་མར་ཧྥང་སི་དབྱིས་
ཡུལ་དངོས་སུ་ལྟ་སྐུལ་དང་མཛུབ་ཁྲིད་བྱས་ནས་ལྕང་
སོན་སྐྱེ་ཚད་ལ་འགན་ལེན་བྱེད་ཀྱི་ཡོད།

ཧྥང་སི་དབྱིས། ལྟ་སྐུལ་དོ་དམ་པ་ཞིག་ཡིན་
པའི་ངོས་ནས་ང་ཚོས་ངེས་པར་དུ་ཉིན་ལྟར་ཡུལ་
དངོས་སུ་ལྟ་སྐུལ་དོ་དམ་བྱེད་པར་བསྐྱོད་དེ་ས་དོང་
འདྲུ་བ་དང་། ས་དོང་ཉམས་གསོ། ལྕང་སོན་
འདེབས་འཛུགས། ཆུ་འདྲེན་པ་བཅས་བྱས་ནས་
ལས་རིམ་ཚང་མ་ཚད་དང་མཐུན་པར་བྱས་ཏེ་ལྕང་
སོན་སྐྱེ་ཚད་ལ་འགན་ལེན་བྱེད་དགོས་ཞེས་བཤད།

སྦྱར་རག་ཡུག་ཁུལ་དང་པོའི་སའི་རྒྱ་ཁྱོན་ལ་
མུའུ་2018.3ཟིན་ཞིང་།

（པར་ངོས་གསུམ་པར་གཟིགས）

ལྷ་སས“འབྱུང་ཁམས་ལ་བརྟེན་ནས་གྲོང་ཁྱེར་འཛུགས་སྐྲུན”བྱ་རྒྱུ་མཐའ་འཁྱོངས་
བྱས་ཏེ་འབྱུང་ཁམས་ཤེས་དཔལ་འཛུགས་སྐྱོང་ལ་སྐུལ་འདེད་ཤུགས་ཆེན་བཏང་བ།

ད་ལོའི་ལྷ་སའི་ལྷོ་བྱང་རི་བོའི་སྔོ་འགྱུར་ལས་གྲྭའི་ཡུག་ཁུལ་ཁག་གི་འདེབས་འཛུགས་ལས་འགན་སྤྱིའི་ཆ་ནས་ལེགས་གྲུབ་ཟིན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་11ཚེས་26ཉིན།
ལྷ་ས་གྲོང་ཁྱེར་གྱི་འཚོ་བའི་གད་སྙིགས་མེར་བསྲེགས་
གློག་འདོན་ཁང་གི་དུས་ཁག་གཉིས་པའི་རྣམ་གྲངས་
སྤྱོད་འགོ་ཚུགས་པའི་མཛད་སྒོ་ཆུ་ཤུར་རྫོང་མཉེས་
ཐང་ཤང་བདེ་སྐྱིད་གྲོང་ཚོར་འཚོགས་ཤིང་། དེའི་
ཐོག་ནས་ལྷ་ས་གྲོང་ཁྱེར་གྱི་འཚོ་བའི་གད་སྙིགས་མེར་
བསྲེགས་གློག་འདོན་ཁང་གི་དུས་ཁག་གཉིས་པའི་རྣམ་
གྲངས་དངོས་སུ་གཉེར་སྐྱོང་བྱེད་འགོ་ཚུགས་པ་མཚོན་
ཡོད། རྣམ་གྲངས་དེ་སྤྱོད་འགོ་ཚུགས་རྗེས། རང་
གྲོང་གི་འཚོ་བའི་གད་སྙིགས་ཐག་གཅོད་བྱེད་པའི་
ནུས་པ་ཆེ་རུ་འགྲོ་རྒྱུ་དང་། གྲོང་ཁྱེར་གྱི་འཚོ་བའི་
གད་སྙིགས་ཀྱི་དཀའ་གནད་ཐག་གཅོད་ནུས་ལྡན་ཐུབ་
རྒྱུ་མ་ཟད། གད་སྙིགས་ཕན་པ་ཅན་དུ་གྱུར་ནས་ལྷ་
ས་འདི་ཉིད་སྙིགས་རོ་མེད་པའི་གྲོང་ཁྱེར་དུ་འཛུགས་
སྐྲུན་བྱེད་པར་རམ་འདེགས་ཐུབ་སྟེ། ལྷ་སའི་ལྗང་
མདོག་འཕེལ་རྒྱས་ལའང་སྟོབས་དང་ནུས་པ་གསར་པ་
ཞིག་བསྣན་རྒྱུ་རེད།

ལྷ་ས་གྲོང་ཁྱེར་གྱི་འཚོ་བའི་གད་སྙིགས་མེར་
བསྲེགས་གློག་འདོན་ཁང་གི་དུས་ཁག་གཉིས་པའི་རྣམ་
གྲངས་དེ་ནི་ལྷ་སའི་ཁང་ཧེང་ཁོར་ཡུག་སྲུང་སྐྱོང་ནུས་
རྒྱུ་ཚད་ཡོད་ཀུང་སིས་མ་འཇོག་དང་། འཛུགས་
སྐྲུན། གཉེར་སྐྱོང་བཅས་བྱས་པ་ཞིག་རེད། གློག་
འདོན་ཁང་དེ་ལྷ་ས་གྲོང་ཁྱེར་ཆུ་ཤུར་རྫོང་མཉེས་ཐང་
ཤང་ཁོངས་སུ་གནས་ཤིང་། དེས་བཟུང་བའི་སའི་
རྒྱ་ཁྱོན་ལ་མུའུ་98ཙམ་ཡོད་པར་མ་ཟད། ཉིན་རེར་
ཏུན་800སྲེག་ཐུབ་པའི་ཐབ་ཀ་1དང་། གློག་
ཤུགས་25MWལྡན་པའི་རླངས་སྒུལ་གློག་འདོན་
འཕྲུལ་ཚན་གཅིག་དང་ཞོར་གཏོགས་སྒྲིག་བཀོད་སྒྲིག་

སྦྱོར་བྱས་ཡོད། ཟླ་11ཚེས་26ཉིན། གསར་
འགོད་པར་རྣམ་གྲངས་སྤྱོད་འགོ་ཚུགས་པའི་མཛད་
སྒོའི་ཐོག་ནས་ཤེས་རྟོགས་བྱུང་བར་གཞིགས་ན།
མིག་སྔའི་བར་རྣམ་གྲངས་དེའི་སྒྲོམ་གཞི་གཙོ་བོའི་
ལས་གཞི་དང་། སྒྲིག་སྦྱོར་ལས་གཞི། དེ་བཞིན་ཆུ་
འདྲེན་གློག་འདྲེན་ལས་གཞི་སོགས་ལེགས་གྲུབ་ཟིན་པ་
དང་། སྒྲིག་ཆས་རྐྱང་པ་དང་ཡན་ལག་གི་མ་ལག་
སྒྲིག་ཆས་སྙོམས་སྒྲིག་བྱེད་པའི་ཚོད་ལྟའི་ལས་ཀའང་
ལེགས་གྲུབ་ཟིན་ནས་ཟླ་11ཚེས་20ཉིན་ནས་བཟུང་
འཚོ་བའི་གད་སྙིགས་བསྡུ་འགོ་ཚུགས་པ་རེད།

ལྷ་ས་གྲོང་ཁྱེར་ཁང་ཧེང་ཁོར་ཡུག་སྲུང་སྐྱོང་
ནུས་རྒྱུ་ཚད་ཡོད་ཀུང་སིའི་སྤྱི་ཁྱབ་ཅིང་ལི་ཁྲེན་གོ་ཧྲན་
གྱིས། ལྷ་ས་གྲོང་ཁྱེར་གྱི་འཚོ་བའི་གད་སྙིགས་མེར་
བསྲེགས་གློག་འདོན་ཁང་གི་དུས་ཁག་གཉིས་པའི་རྣམ་
གྲངས་དེ་2023ལོའི་ཟླ་5པར་ལས་འགོ་བཙུགས་པ་
དང་། 2024ལོའི་ཟླ་11ཚེས་20ཉིན་ནས་བཟུང་
འཚོ་བའི་གད་སྙིགས་བསྡུ་འགོ་ཚུགས་པ་རེད། ད་
ལྟ་ཉིན་ལྟར་གད་སྙིགས་ཏུན་200ནས་300བར་བསྡུ་
བཞིན་ཡོད། ཟླ་12པའི་ཟླ་མཇུག་ཏུ་ཉིན་རེར་སྡུད་
ཚད་ཏུན་600ལ་སླེབས་པར་བྱ་རྒྱུ་དང་། ཉིན་རེར་
སྡུད་ཚད་མང་ཤོས་ཏུན་800ལ་སླེབས་པར་བྱ་རྒྱུ་ཡིན་
ཞེས་བཤད།

རྣམ་གྲངས་དེ་ནི་ལྷ་ས་གྲོང་ཁྱེར་གྱི་ལོ་ལྔ་ཚན་
བཅུ་བཞི་པའི་རིང་གི་འབྱུང་ཁམས་ཁོར་ཡུག་སྲུང་
སྐྱོང་གི་རྣམ་གྲངས་གལ་ཆེན་ཞིག་ཡིན་པ་དང་།
ལག་རྩལ་རྩེ་གྲ་དང་། སྒྲིག་ཆས་རྩེ་གྲ། དོ་དམ་རྩེ་
གྲ་བཅས་ཀྱི་ཚད་གཞི་ལྟར་བསྐྲུན་པ་ཞིག་རེད།
རྣམ་གྲངས་ཀྱི་རིག་ནུས་ཕྱོགས་བསྡུས་དོ་དམ་ལས་
སྟེགས་ཀྱིས་དུས་ཐོག་ཏུ་ཐོན་སྐྱེད་ཀྱི་བརྒྱུད་རིམ་ཧྲིལ་
པོར་ལྟ་སྐུལ་དང་ཚོད་འཛིན་བྱེད་ཆོག་པར་མ་
ཟད། ཐོན་སྐྱེད་ཀྱི་འཕྲལ་སྡོམ་དོ་དམ་དང་ཐག་
གཅོད་ལམ་སྲོལ་འཐུས་ཚང་བཙུགས་ཡོད།

（པར་ངོས་བཞི་པར་གཟིགས）

ལྷ་ས་གྲོང་ཁྱེར་གྱི་འཚོ་བའི་གད་སྙིགས་མེར་བསྲེགས་གློག་འདོན་
ཁང་གི་དུས་ཁག་གཉིས་པའི་རྣམ་གྲངས་སྤྱོད་འགོ་ཚུགས་པ།

ཉེ་ཆར། མལ་གྲོ་གུང་དཀར་རྫོང་རིམས་
ནད་སྔོན་འགོག་ཚོད་འཛིན་ལྟེ་གནས་ཀྱིས་ཁོངས་
གཏོགས་ཁུལ་གྱི་ཤང་གྲོང་འཕྲོད་བསྟེན་ཁང་8དང་
མཉམ་དུ་མལ་གྲོ་གུང་དཀར་རྫོང་སློབ་འབྲིང་དུ་ལོ་
13ནས་14བར་གྱི་སློབ་གྲྭར་ཡོད་པའི་སློབ་མ་བུ་
མོར་དམིགས་ནས་རིན་མེད་ངང་HPVཡི་སྨན་
ཁབ་རྒྱག་པའི་ལས་དོན་སྤེལ་ཡོད། མིག་སྔའི་
བར། སློབ་གྲྭར་ཡོད་པའི་སློབ་མ་བུ་མོ་386ལ་
བདེ་བླག་ངང་སྨན་ཁབ་བརྒྱབ་ཡོད། ད་ཐེངས་
ཀྱི་རིམས་འགོག་སྨན་ཁབ་རྒྱག་པའི་ལས་དོན་དེས་
བདེ་ཐང་གི་འགོག་སྲུང་འཛིང་རགས་བརྟན་དུ་
བཏང་ནས་སློབ་མ་བདེ་ཐང་ངང་འཚར་ལོངས་
ཡོང་རྒྱུར་རམ་འདེགས་བྱས་ཡོད།

པར་འདི་ནི་སློབ་མ་ཚོར་རིམས་འགོག་སྨན་
ཁབ་རྒྱག་བཞིན་པའི་རྣམ་པ་ཡིན།

（བྱམས་པ་ཚེ་རིང་གིས་སྒྱུར་ཞུས་བྱས）

རིམས་འགོག་སྨན་ཁབ་བརྒྱབ་སྟེ་བདེ་ཐང་ངང་འཚར་ལོངས་ཡོང་རྒྱུར་རམ་འདེགས་བྱས་པ།

རྒྱལརྒྱལ་་ཁབཁབ་་ཀྱིཀྱི་་འབྱུངའབྱུང་་ཁམསཁམས་་ཤེསཤེས་་དཔལདཔལ་་གྱིགྱི་་མཐོམཐོ་་སས་་འཛུགསའཛུགས་་གཏོདགཏོད་་བྱེདབྱེད།།གཙོ་གནད་རྣམ་གྲངས་འཛུགས་སྐྲུན་གྱིས་
སྤུས་མཐོའི་འཕེལ་རྒྱས་ལ་རམ་འདེཊ་བྱེད།

